Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы Төрийн байгуулалтын байнгын хорооны 2016 оны 7 дугаар сарын 29-ний өдөр /Баасан гараг/-ийн хуралдааны гар тэмдэглэл

Төрийн байгуулалтын байнгын хорооны дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 18 цаг 42 минутад Төрийн ордны “Их эзэн Чингис хаан танхим”-д эхлэв. 

Чөлөөтэй: О.Баасанхүү, Д.Лүндээжанцан, О.Содбилэг, М.Энхболд, Ж.Эрдэнэбат; 


Эмнэлгийн чөлөөтэй: Д.Эрдэнэбат; 


Тасалсан: Ж.Батзандан, Б.Наранхүү.

Нэг. Төрийн албаны зөвлөлийн орон тооны гишүүний үүрэгт ажлаас чөлөөлөх болон Төрийн албаны зөвлөлийн орон тооны гишүүнийг томилох тухай Улсын Их Хурлын тогтоолын төслүүд

Хэлэлцэж буй асуудалтай холбогдуулан Монгол Улсын Засгийн газрын гишүүн-Засгийн газрын Хэрэг эрхлэх газрын дарга Ж.Мөнхбат, Улсын Их Хурлын Тамгын газрын Ерөнхий нарийн бичгийн дарга Ц.Цолмон, нэр дэвшигч Б.Баатарзориг, С.Цэдэндамба нар байлцав. 


Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Төрийн албаны зөвлөлийн орон тооны гишүүний үүрэгт ажлаас чөлөөлөх болон Төрийн албаны зөвлөлийн орон тооны гишүүнийг томилох тухай саналыг  Монгол Улсын Засгийн газрын гишүүн-Засгийн газрын Хэрэг эрхлэх газрын дарга Ж.Мөнхбат, Улсын Их Хурлын Тамгын газрын Ерөнхий нарийн бичгийн дарга Ц.Цолмон нар танилцуулав.

А/ Төрийн албаны зөвлөлийн орон тооны гишүүний үүрэгт ажлаас чөлөөлөх тухай 

Төрийн албаны зөвлөлийн орон тооны гишүүний үүрэгт ажлаас Даваанямын Даваа-Очирыг чөлөөлүүлэх тухай саналтай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Төрийн албаны зөвлөлийн орон тооны гишүүний үүрэгт ажлаас Даваанямын Даваа-Очирыг чөлөөлүүлэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

 0


Бүгд:


10


100 хувийн саналаар дэмжигдлээ.

Төрийн албаны зөвлөлийн орон тооны гишүүний үүрэгт ажлаас Тогмидын Хадхүүг чөлөөлүүлэх тухай саналтай холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд: - Төрийн албаны зөвлөлийн орон тооны гишүүний үүрэгт ажлаас Тогмидын Хадхүүг чөлөөлүүлэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

 0


Бүгд:


10


100 хувийн саналаар дэмжигдлээ. 

Байнгын хорооны дарга Н.Энхболд Төрийн албаны зөвлөлийн орон тооны гишүүний үүрэгт ажлаас чөлөөлөх тухай Улсын Их Хурлын тогтоолын төслийг уншиж танилцуулав. /18:57/

Байнгын хорооноос гарах санал, дүгнэлтийг Улсын Их Хурлын гишүүн Л.Оюун-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 18 цаг 57 минутад хэлэлцэж дуусав.

Б/ Төрийн албаны зөвлөлийн орон тооны гишүүнийг томилох тухай 

Төрийн албаны зөвлөлийн орон тооны гишүүнээр Балдангийн Баатарзоригийг томилуулах тухай саналтай холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Д.Оюунхорол, Ж.Мөнхбат нар үг хэлэв.

Н.Энхболд: - Төрийн албаны зөвлөлийн орон тооны гишүүнээр Балдангийн Баатарзоригийн нэрийг дэвшүүлэх саналыг дэмжье гэсэн санал хураалт явуулъя.

Зөвшөөрсөн:
10


Татгалзсан:

 0


Бүгд:


10


100 хувийн саналаар дэмжигдлээ. 

Н.Энхболд: - Төрийн албаны зөвлөлийн орон тооны гишүүнээр Самдангийн Цэдэндамбын нэрийг дэвшүүлэх саналыг дэмжье гэсэн санал хураалт явуулъя. 
 
Зөвшөөрсөн:
 9

Татгалзсан:

 1


Бүгд:


10

90.0 хувийн саналаар дэмжигдлээ.

Байнгын хорооны дарга Н.Энхболд Төрийн албаны зөвлөлийн орон тооны гишүүнийг томилох тухай Улсын Их Хурлын тогтоолын төслийг уншиж танилцуулав. /19:04/

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Байнгын хорооны дарга Н.Энхболд Төрийн албаны зөвлөлийн орон тооны гишүүнээр томилогдохоор дэмжигдсэн нэр дэвшигч Б.Баатарзориг, С.Цэдэндамба нарт Улсын Их Хурлын гишүүдийн нэрийн өмнөөс баяр хүргэж, ажлын амжилт хүсэв.

Уг асуудлыг 19 цаг 04 минутад хэлэлцэж дуусав.

Хоёр. Улсын Их Хурлын чуулганы хуралдааны дэгийг шинэчлэн батлах эсэх асуудлыг шийдвэрлэх

Хэлэлцэж буй асуудалтай холбогдуулан Улсын Их Хурлын Тамгын газрын Ерөнхий нарийн бичгийн дарга Ц.Цолмон оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Улсын Их Хурлын чуулганы хуралдааны дэгийн тухай Улсын Их Хурлын тогтоолын төслийг Байнгын хорооны дарга Н.Энхболд танилцуулав.

Тогтоолын төсөлтэй холбогдуулан Байнгын хорооны дарга Н.Энхболд санал хэлж, Улсын Их Хурлын Тамгын газрын Ерөнхий нарийн бичгийн дарга Ц.Цолмон тайлбар хийв.

Н.Энхболд: - Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах, шаардлагатай бол шинэчлэн батлах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

 0


Бүгд:


10

100 хувийн саналаар дэмжигдлээ.

Уг асуудлыг 19 цаг 16 минутад хэлэлцэж дуусав.

Гурав. Ёс зүйн дэд хорооны бүрэлдэхүүнийг батлах тухай

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Ёс зүйн дэд хорооны бүрэлдэхүүний тухай саналыг Байнгын хорооны дарга Н.Энхболд танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Ёс зүйн дэд хорооны бүрэлдэхүүнд Улсын Их Хурлын гишүүн Хавдисламын Баделхан, Сандагийн Бямбацогт, Ганзоригийн Тэмүүлэн, Данзангийн Лүндээжанцан, Лхагваагийн Мөнхбаатар, Батсүхийн Наранхүү, Даваажанцангийн Сарангэрэл, Миеэгомбын Энхболд, Дондогдоржийн Эрдэнэбат нарыг оруулж батлах саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

 0


Бүгд:


10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 19 минутад хэлэлцэж дуусав.

Дөрөв. Нутгийн удирдлагын дэд хорооны бүрэлдэхүүнийг батлах тухай

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Нутгийн удирдлагын дэд хорооны бүрэлдэхүүний тухай саналыг Байнгын хорооны дарга Н.Энхболд танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Нутгийн удирдлагын дэд хорооны бүрэлдэхүүнд Улсын Их Хурлын гишүүн Батжаргалын Батзориг, Болдын Жавхлан, Жамъянгийн Мөнхбат, Батсүхийн Наранхүү, Долгорсүрэнгийн Оюунхорол, Лувсаннамсрайн Оюун-Эрдэнэ, Батбаярын Ундармаа, Намсрайн Цэрэнбат, Дондогдоржийн Эрдэнэбат нарыг оруулж батлах саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

 0


Бүгд:


10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Оюун-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 21 минутад хэлэлцэж дуусав.

Тав. Улсын Их Хурлын гишүүний халдашгүй байдлын дэд хорооны бүрэлдэхүүнийг батлах тухай

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Улсын Их Хурлын гишүүний халдашгүй байдлын дэд хорооны бүрэлдэхүүний тухай саналыг Байнгын хорооны дарга Н.Энхболд танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Улсын Их Хурлын гишүүний халдашгүй байдлын дэд хорооны бүрэлдэхүүнд Улсын Их Хурлын гишүүн Данзангийн Лүндээжанцан, Цэндийн Нямдорж, Чүлтэмийн Улаан, Өлзийсайханы Энхтүвшин, Нямаагийн Энхболд нарыг оруулж батлах саналыг дэмжье гэсэн санал хураалт явуулъя.

Зөвшөөрсөн:
 9

Татгалзсан:

 1


Бүгд:


10

90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Батзориг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 19 цаг 23 минутад хэлэлцэж дуусав.

Зургаа. Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнийг батлах тухай

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул, референт Б.Төгсцэнгэл, С.Энхцэцэг нар байлцав. 

Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүний тухай саналыг Байнгын хорооны дарга Н.Энхболд танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнд Улсын Их Хурлын гишүүн Жалбасүрэнгийн Батзандан, Отгонбилэгийн Содбилэг, Долгорсүрэнгийн Сумъяабазар, Батбаярын Ундармаа, Дамдины Хаянхярваа, Намсрайн Цэрэнбат, Дондогдоржийн Эрдэнэбат нарыг оруулж батлах саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

 0


Бүгд:


10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Н.Цэрэнбат Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 43 минут үргэлжилж, 19 гишүүнээс 11 гишүүн ирж, 57.8 хувийн ирцтэйгээр 19 цаг 25 минутад өндөрлөв.

Тэмдэглэлтэй танилцсан: 


ТӨРИЙН БАЙГУУЛАЛТЫН 


БАЙНГЫН ХОРООНЫ 


ДАРГА






Н.ЭНХБОЛД


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

ДОЛОО ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН АНХДУГААР ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 7 ДУГААР САРЫН

 29-НИЙ ӨДӨР /БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 18 цаг 42 минутад эхлэв. 

Н.Энхболд: Байнгын хорооны гишүүдийн энэ өдрийн амрыг эрж байна. Гишүүдийн ирц 19-өөс 10 хүн ирсэн. 52.6 хувьтай байна. Ийм учраас хуралдаанаа эхэлье. Өнөөдрийн хуралдаанаар Төрийн албаны зөвлөлийн орон тооны гишүүдийг үүрэгт ажлаас чөлөөлөх тухай асуудал. Мөн Төрийн албаны зөвлөлийн орон тооны гишүүнийг томилох тухай асуудал. Монгол Улсын Их Хурлын чуулганы хуралдааны дэгийн талаар бас асуудал байгаа. Дөрөвт, Их Хурлын дэд хороодын бүрэлдэхүүнийг батлуулах тухай ийм дөрвөн асуудал байна. Хэлэлцэх асуудалтай холбогдуулан саналтай гишүүд байна уу? За санал байхгүй бол хэлэлцэх асуудлаа баталъя. Одоо хэлэлцэх асуудалдаа оръё. 

Төрийн албаны зөвлөлийн орон тооны гишүүнийг үүрэгт ажлаас чөлөөлөх тухай Улсын Их Хурлын тогтоолын төслийг хэлэлцэж эхэлье. Төрийн албаны зөвлөлийн орон тооны гишүүний үүрэгт ажлаас чөлөөлөх тухай саналыг Засгийн газрын Хэрэг эрхлэх газрын дарга, Монгол Улсын сайд Мөнхбат танилцуулна. 

Ж.Мөнхбат: Төрийн албаны зөвлөлийн орон тооны гишүүнээр Засгийн газраас Самдангийн Цэдэндамбыг томилуулахаар танилцуулж байна. 1958 онд Өвөрхангай аймгийн Гучуул суманд төрсөн. 58 настай. Гэр бүл, хүүхдүүдийн хамт амьдардаг. 1976 онд Өвөрхангай аймгийн Арвайхээр хотын ерөнхий боловсролын сургууль, 1981 онд Монгол Улсын Их сургуулийн Нийгмийн ухааны факультетыг, 1995 онд мөн сургуулийн Нийгмийн шинжлэх ухааны сургуулийг, 1998 онд МУИС-ийн Хууль зүйн дээд сургуулийг тус тус төгссөн. 2006 онд ОХУ-ын Төрийн албаны академид төрийн удирдлагын чиглэлээр, 2010 онд Швед улсад манлайлал ёс зүйн чиглэлээр, 2013 онд Австрали улсад өөрчлөлтийн менежментийн чиглэлээр тус тус мэргэжил дээшлүүлсэн. Философич, багш, эрх зүйч мэргэжилтэй. Нийгмийн ухааны магистрын зэрэгтэй, доктор, профессор цолтой. Төрийн албаны тэргүүн түшмэлийн зэрэгтэй. Орос, англи хэлний мэдлэгтэй. 1981-1991 онд Шинжлэх ухааны академийн философи, социологийн эрхийн хүрээлэнд эрдэм шинжилгээний дадлагажигч ажилтан, дэд ажилтан, эрдэм шинжилгээний ажилтан, 1991-1994 онд Улсын Бага Хурлын дэргэдэх Төр, нийгэм судлалын академид эрдэм шинжилгээний ажилтан, багш, 1994-1996 онд Улсын Их Хурлын дэргэдэх Судалгааны төвд эрдэмтэн, эрдэм шинжилгээний ахлах ажилтан, секторын эрхлэгч, 1996-1997 онд МАН-ын дэргэдэх Прогноз судалгааны төвд эрдэм шинжилгээний ажилтан, 1997-2009 онд Ерөнхийлөгчийн Тамгын газарт референт, ахлах референт, албаны дарга, Ерөнхийлөгчийн зөвлөх, 2009-2010 онд Төрийн албаны зөвлөлд ахлах референтээр тус тус ажиллаж байсан. 2011 оноос Төрийн албаны зөвлөлийн ажлын албаны даргаар ажиллаж буй. 

Төрийн албанд 34 жил ажилласан. Үүнээс төрийн жинхэнэ албанд 20 жил ажилласан. Эрдэм шинжилгээний болон судалгааны байгууллага, төрийн албанд ажилласан туршлага, ажиллах чадвар, удирдан зохион байгуулах болон ажил хэрэгч чанарыг тус тус харгалзан үзэж Самдангийн Цэдэндамбыг Төрийн албаны зөвлөлийн орон тооны гишүүнээр томилуулахаар Засгийн газраас танилцуулж байна аа. Баярлалаа. 

Н.Энхболд: Мөнхбат дарга аа, тэгэхээр ингэнэ. Одоо ажиллаж байгаа орон тооны гишүүнийг бас алба үүргээс нь чөлөөлөх тухай асуудлыг ярих ёстой. Тэр талын саналаа та бас танилцуулах ёстой. Ямар шалтгаанаар, ямар хүнийг, ямар үндэслэлээр чөлөөлж байгаа тухайгаа. Цолмон дарга наашаа суучих. Та энэ хооронд бас Улсын Их Хурлын зүгээс оруулж байгаа саналаа чөлөөлөх саналтай нь хамт, чөлөөлөхөө эхлээд, томилуулах саналтайгаа хамт танилцуулаад байж бай. Мөнхбат сайд энэ хооронд материалаа бэлдье. 

Ц.Цолмон: Улсын Их Хурлын эрхэм гишүүд ээ, 

Төрийн албаны тухай хуулийн 34 дүгээр зүйлийн 34.4 дэх хэсэгт Төрийн албаны зөвлөлийн орон тооны хоёр гишүүнд Улсын Их Хурлын Тамгын газар, Засгийн газрын Хэрэг эрхлэх газар тус бүр 1 хүний нэр дэвшүүлнэ. Мөн 34 дүгээр зүйлийн 34.12 дахь хэсэгт зөвлөлийн орон тооны гишүүнээр нөхөн томилогдсон хүн нь орон гарсан өмнөх хүнийхээ бүрэн эрхийн үлдсэн хугацаанд уг албыг хашна гэж заасны дагуу Улсын Их Хурлын Тамгын газраас нэр дэвшүүлж томилогдсон Даваанямын Даваа-Очирын бүрэн эрхийн хугацаа дуусгавар болсон тул Төрийн албаны зөвлөлийн орон тооны гишүүний үүрэгт ажлаас чөлөөлөх саналыг оруулж байгаа тул хэлэлцэн шийдвэрлэж өгнө үү. Анхаарал тавьсанд баярлалаа. 

Н.Энхболд: За, баярлалаа. Мөнхбат дарга. Мөнхбат сайдыг микрофоныг өгье. 

Ж.Мөнхбат: Төрийн албаны тухай хуулийн 34 дүгээр зүйлийн 34.4 дэх хэсэгт Төрийн албаны зөвлөлийн орон тооны гишүүнд Монгол Улсын Засгийн газрын Хэрэг эрхлэх газар, Улсын Их Хурлын Тамгын газар тус бүр нэг хүний нэр дэвшүүлнэ. Мөн 34 дүгээр зүйлийн 34.12 дахь хэсэгт зөвлөлийн орон тооны гишүүнээр нөхөн томилогдсон хүн нь орон гарсан өмнөх хүнийхээ бүрэн эрхийн үлдсэн хугацаанд уг албыг хашна гэж заасны дагуу Засгийн газрын Хэрэг эрхлэх газраас нэр дэвшүүлж томилогдсон Тогмидын Хадхүүгийн бүрэн эрхийн хугацаа дуусгавар болсон тул Төрийн албаны зөвлөлийн орон тооны гишүүний үүрэгт ажлаас чөлөөлөх саналыг оруулж байгаа. Үүнийг хэлэлцэж дэмжиж өгөхийг хүсье. Оронд нь сая Цэдэндамба нэр дэвшигчийн танилцуулгыг хийсэн. 

Н.Энхболд: Баярлалаа. Цолмон дарга нэг мөр дараагийн томилох хүнийхээ танилцуулгыг танилцуулъя. Тэгээд хүн болгоноор нь асуудлаа хэлэлцээд явъя. 

Ц.Цолмон: Байнгын хорооны дарга, эрхэм гишүүд ээ,

Төрийн албаны тухай хуулийн 34 дүгээр зүйлийн 34 дэх хэсэгт Төрийн албаны зөвлөлийн орон тооны 2 гишүүнд Улсын Их Хурлын Тамгын газар, Засгийн газрын Хэрэг эрхлэх газрын дарга тус бүр нэг хүний нэр дэвшүүлнэ гэж заасны дагуу Улсын Их Хурлын Тамгын газраас нэр дэвшүүлж томилогдсон Даваанямын Даваа-Очирын бүрэн эрхийн хугацаа дуусгавар болсон тул Төрийн албаны зөвлөлийн орон тооны гишүүнд Балдангийн Баатарзоригийн нэрийг дэвшүүлж байна. 

Балдангийн Баатарзориг нь 1967 онд Дорнод аймгийн Халх гол суманд төрсөн. Халх. Гэр бүлтэй. 1975-1985 онд Дорнод аймгийн Хан-Уул цогцолбор дунд сургууль, 1985-1989 онд Монгол Улсын Боловсролын их сургууль, 1990-1992 онд Удирдлагын хөгжлийн академи, 2001-2003 МУИС-ийн Хууль зүйн сургуулийг тус тус төгссөн. Багш, төрийн удирдлагын инженер, менежер, эрх зүйч мэргэжлийг эзэмшсэн. Хууль зүйн ухааны магистр зэрэгтэй. 1989-1992 онд Дорнод аймгийн Хан-Уул цогцолбор дунд сургуулийн дэд захирал, 1992-1995 онд Дорнод аймгийн Боловсролын газрын дарга, 1995-1996 онд Шинжлэх ухаан, боловсролын яамны Ерөнхий боловсролын газрын дарга, 1996-2000 онд Гэгээрлийн яамны Төрийн захиргаа, удирдлагын газрын дарга, 2000-2004 онд Монгол Улсын Их Хурлын гишүүн, 2004-2008 онд Нийслэлийн Засаг даргын орлогч, 2008-2012 онд Нийслэлийн Засаг даргын нэгдүгээр орлогч, 2012 оноос Нийслэлийн МАН-ын хорооны Хэрэг эрхлэх газрын даргаар ажиллаж байна. Тэрээр улсад нийт 27 жил ажилласан бөгөөд үүнээс төрийн жинхэнэ албанд 16 жил, улс төрийн албанд 11 жил ажилласан туршлагатай боловсон хүчин юм. Баатарзориг нь Төрийн албаны тухай хуулийн 34 дүгээр зүйлийн 34.4 дэх хэсгийн нэр дэвшигч нь төрийн жинхэнэ албан тушаалд 15-аас доошгүй жил ажилласан, мэргэшсэн, ял шийтгэлгүй, 40 нас хүрсэн Монгол Улсын иргэн байна гэсэн шаардлагыг бүрэн хангасан тул Төрийн албаны тухай хуульд заасны дагуу Улсын Их Хурлын Тамгын газраас Төрийн албаны зөвлөлийн орон тооны гишүүнээр Б.Баатарзоригийг томилуулах саналыг оруулж байгаа тул хэлэлцэх шийдвэрлэж өгөхийг хүсье. Анхаарал тавьсанд баярлалаа. 

Н.Энхболд: Цолмон даргад баярлалаа. Төрийн албаны зөвлөлийн орон тооны гишүүний бүрэн эрхийн хугацаа дуусгавар болсон тул үүрэгт ажлаас нь чөлөөлье гэсэн саналтай холбогдуулж 2 санал танилцууллаа. Эхлээд Даваанямын Даваа-Очирын талаар болон бусад танилцуулгатай холбогдуулан асуулт асуух гишүүн байна уу? Алга байна. Санал хэлэх гишүүн байна уу? Алга байна. Тэгвэл тогтоолын шийдвэрийн төсөл танилцуулъя. 

Одоо асуултгүй байна. Санал байхгүй байна. Даваанямын Даваа-Очирын Төрийн албаны зөвлөлийн орон тооны гишүүний бүрэн эрхийн хугацаа дуусгавар болсон тул үүрэгт ажлаас нь чөлөөлүүлэх саналыг дэмжье гэсэн томьёоллоор санал хураалт явуулъя. Гишүүдийг санал хураалтад оролцохыг урьж байна. 

10 гишүүн санал хураалтад оролцож, 100 хувийн саналаар энэ санал дэмжигдэж байна. 

Дараагийн асуудал. Тогмидын Хадхүүг Төрийн албаны зөвлөлийн орон тооны гишүүний бүрэн эрхийн хугацаа нь дуусгавар болж байгаатай холбогдуулж хийсэн танилцуулга, саналтай холбогдуулж асуулт асуух гишүүн байна уу? Алга байна. Санал хэлэх гишүүн байна уу? Байхгүй байна. Тэгвэл одоо санал хураалт явуулна. 

Тогмидын Хадхүүгийн Төрийн албаны зөвлөлийн орон тооны гишүүний бүрэн эрхийн хугацаа дуусгавар болсон тул үүрэгт ажлаас нь чөлөөлүүлэх саналыг дэмжье гэсэн томьёоллоор санал хураалт явуулъя. Санал хураалт. 

10 гишүүн санал хураалтад оролцож, 100 хувийн саналаар энэ санал дэмжигдэж байна. 

Тэгвэл тогтоолын төслийг нь. 

Төрийн албаны зөвлөлийн орон тооны гишүүний үүрэгт ажлаас чөлөөлөх тухай Улсын Их Хурлын тогтоолын төсөл.

Төрийн албаны тухай хуулийн 34 дүгээр зүйлийн 34.12 дахь хэсэг Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас ТОГТООХ нь:

Даваанямын Даваа-Очир, Тогмидын Хадхүү нарын Төрийн албаны зөвлөлийн орон тооны гишүүний бүрэн эрхийн хугацаа дуусгавар болсон тул үүрэгт ажлаас нь чөлөөлсүгэй. Энэ тогтоолыг баталсан өдрөөс нь эхлэн дагаж мөрдсүгэй гэсэн ийм тогтоолын төсөл байна. Энэ 34.12 чинь энд ингэж орох ёстой билүү? За, тэрийгээ танилцуулъя. 34.12-ыг гаргаад ир. Үндэслэж байгаа хэсэг маань зөвлөлийн орон тооны гишүүнээр, энэ биш шүү дээ. Зөвлөлийн орон тооны гишүүнээр нөхөн томилогдсон хүн орон гарсан өмнөх хүнийхээ бүрэн эрхийн үлдсэн хугацаанд уг албыг хашна гэсэн. Энэ нь бол энэ хоёр хоёулаа орж байгаа ийм тогтоол. Тийм учраас саяын тогтоолыг Их Хуралд танилцуулна. Түрүүн санал хураасан байгаа. Танилцуулах гишүүнээр Оюун-Эрдэнэ гишүүн танилцуулах уу? Санал, дүгнэлтийг. за. Оюун-Эрдэнэ танилцуулна. 

Одоо Төрийн албаны зөвлөлийн орон тооны гишүүдийг томилох тухай асуудал. Түрүүн 2 хүнийг нэрийг нь дэвшүүлээд танилцуулсан байгаа. Энэ өнөөдрийн хуралдаан Төрийн албаны зөвлөлийн орон тооны гишүүнд нэр дэвшигч Б.Баатарзориг, мөн нэр дэвшигч С.Цэдэндамба нар оролцож байгаа. Нэр дэвшүүлж байгаа хүмүүс, саналтай холбогдуулан асуулт асуух гишүүд байна уу? Баатарзоригтой холбогдуулан Цолмон даргаас Баатарзоригоос асуух. Алга байна. Санал хэлэх гишүүн байна уу? Оюунхорол гишүүн.

Д.Оюунхорол: Төрийн албаны зөвлөлийн гишүүнээр томилогдох гэж байгаа хоёр гишүүндээ баяр хүргэе. Би ганц зүйлийг хүсье гэж бодсон юм. Ер нь Төрийн албаны тухай хуульд нэмэлт, өөрчлөлт оруулах асуудлыг бас ярих тийм зайлшгүй шаардлагууд байгаа гэж боддог. Энэ хүрээнд Улсын Их Хурлын гишүүдийн туслахаар ажиллаж байгаа хүмүүсийг улсын төрийн албан тушаалтан биш гэж үздэг. Тэгээд энэ хүмүүсийн маань өөрөөр хэлбэл, олон жил ингээд Их Хурлын гишүүдийг дагаад ажиллаж байгаа энэ хүмүүсийн маань статус их тодорхой биш болдог. Тэгээд янз бүрийн байдлаар нийгмийн асуудлыг шийдвэрлэх асуудал байнга орхигддог, гээгддэг. Тийм учраас энэ хүмүүсийг улс төрийн албан тушаалын ангилалд нь багтааж өгөөд Төрийн албаны тухай хуульд өөрчлөлт оруулбал их зүгээр юм байна гэж боддог. 

Хоёрт, их, дээд сургууль төгсөж, гадаад, дотоодод суралцаж ирсэн залуучуудыг төрийн албанд ажиллах тийм боломж бололцоо бол бас хомс байгаа. Өөрөөр хэлбэл, төрийн албанд хоёр жил ажиллаж байж, төрийн албаны шалгалтыг давж байж ингээд одоо төрд ажиллана гээд байгаа. Тэгээд тэр хүмүүст тийм боломж бол бас олдохгүй байна гэж ойлгодог. Тийм учраас энэ босго энэ тэрийг өөрчлөөд, гадаадад их, дээд сургуулиудад мастер хамгаалаад төгссөн залуучуудыг төрийн албанд орж ажиллах тэр боломж бололцоог бас нээж өгмөөр юм шиг байгаа юм. Тийм учраас Төрийн албаны тухай хуульд нэмэлт, өөрчлөлтийг зайлшгүй оруулах шаардлагатай гэж боддог. 

Гуравт, цаашид энэ төрийн албанд мерит зарчмыг баримталж төрийн албанд томилох хүмүүсийг сонгох ийм шаардлага байна. Тэгээд энэ асуудал дээр та бүхэн маань илүү их мэдлэг туршлага, чадвартай учраас илүү олон реформ шинэчлэлийг хийгээсэй гэж хүсэж байгаа. Ер нь улс орны эдийн засаг хямарсан гол нөхцөл байдлыг дүгнэж судалж үзэхдээ өнгөрсөн жил Дэлхийн банк бол төрийн албанд ажиллагсдын чадвар, мэдлэг, боловсрол их дутуу дулимаг, ажил гүйцэтгэх чадвар их сул байсан учраас энэ улс орны эдийн засагт бас тодорхой хэмжээгээр нөлөөлсөн гэж үзэж дүгнэлт гаргасан байсан. Тэгэхээр энэ дээр бол бид нар тодорхой бодитой дүгнэлт хийх шаардлагатай гэж боддог. Баярлалаа. 

Н.Энхболд: Оюунхорол гишүүнд баярлалаа. Мөнхбат гишүүн

Ж.Мөнхбат: Нэр дэвшиж байгаа хоёртоо баяр хүргэж, амжилт хүсье. Төрийн ажлын дадлага туршлагатай, боловсрол мэдлэгтэй, энэ ажил албыг бол нэр төртэй сайхан хийгээд явна гэдэгт бол итгэж байгаа. Сая Оюунхорол гишүүний ярьж байгаатай адил бас санал байгаа. Энэ Төрийн албаны тухай хуульд нэмэлт, өөрчлөлт оруулах ийм саналыг та бүхэн маань бас ярилцах байх. Тэгэхээр энэ улс төрийн намд орон тооны удирдах ажил албан тушаал хийж байсан хүмүүсийг төрийн албанд ажилласанд тооцох энэ хуучин явж байсан тэр заалтыг сэргээвэл их зүгээр юм байна лээ. Орон нутагт энэ иргэдийн Төлөөлөгчдийн Хурлын гуравны нэгийг нь төрийн албыг хашиж болно гэсэн нэг ийм өөрчлөлтийг хийж өгөөч ээ гэж орон нутгаас, орон нутгийн ирдэг санал даа. Аймгуудаас. Нийслэлээс ирдэг. Сумдаас ирдэг санал. Тэгэхээр энийг хоёр шинээр сонгогдож байгаа хоёр гишүүн маань энийг анхааралдаа авч, бас энэ хуулийн өөрчлөлтөд тусгаж ажил хэрэг болгоорой гэдгийг хэлье. Баярлалаа. 

Н.Энхболд: За, баярлалаа. Гишүүд асуулт асуулаа. Саналаа хэллээ. Одоо санал хураалтаа явуулна. 

Балдангийн Баатарзоригийг Монгол Улсын Төрийн албаны зөвлөлийн орон тооны гишүүнээр томилуулах саналыг дэмжье гэсэн томьёоллоор санал хураалт явуулъя. 

Саналыг хуралдаанд оролцсон 10 гишүүн 100 хувь дэмжлээ. 

Одоо нэр дэвшигч Самдангийн Цэдэндамбын танилцуулгатай холбогдуулж болон өөрөөс нь асуулт асуух гишүүд байвал нэрээ өгье. Байхгүй байна. Саналтай гишүүн байна уу? Алга байна. Одоо санал хураалт. 

Самдангийн Цэдэндамбыг Монгол Улсын Төрийн албаны зөвлөлийн орон тооны гишүүнээр томилуулах саналыг дэмжье гэсэн томьёоллоор санал хураалт явуулъя. 

Санал хураалтад 10 гишүүн оролцож, 9 гишүүн дэмжиж, 90 хувийн саналаар саяын санал дэмжигдлээ. Нэгдсэн хуралдаанд оруулах тогтоолын төслийг уншиж танилцуулъя. Хамтраад нэг тогтоол гарна. 

Төрийн албаны зөвлөлийн орон тооны гишүүнийг томилох тухай.

Төрийн албаны тухай хуулийн 34 дүгээр зүйлийн 34.4, 34.5 дахь хэсэг Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсгийг үндэслэн Монгол Улсын Их Хурлаас ТОГТООХ нь:

Балдангийн Баатарзориг, Самдангийн Цэдэндамба нарыг Төрийн албаны зөвлөлийн орон тооны гишүүнээр томилсугай. 2. Энэ тогтоолыг баталсан өдрөөс нь эхлэн дагаж мөрдсүгэй гэсэн ийм төслийг Улсын Их Хуралд танилцуулна. Ундармаа гишүүн санал, дүгнэлтээ танилцуулах уу? За энийг Ундармаа гишүүн. Эхний асуудлаа хэлэлцэж дууслаа. 

Монгол Улсын Төрийн албаны зөвлөлийн орон тооны гишүүнээр томилогдсон Баатарзориг, Цэдэндамба нарт ажлын амжилт хүсье, цаашид төрийн албыг тогтвортой хуулийн дагуу ажиллуулахад анхаарах зүйл их олон бий. Улс төрөөс ангид байлгах. Урьд нь хууль зөрчиж гаргасан шийдвэрүүдийг зөв гольдролд нь оруулах, хуулийн дагуу болгох энэ тэр гээд олон түвэгтэй асуудлууд байгаа. Энэ бүхэн дээр та бүхнийг хуулийн дагуу сайн ажиллаарай гэж хүсье. Ажилд нь амжилт хүсье. Гишүүдийнхээ нэрийн өмнөөс. 

Цолмон дарга одоо өөр асуудал бий билүү? За баярлалаа. Дэг үү? Их Хурлын чуулганы хуралдааны дэгтэй холбогдуулсан асуудал хэлэлцэнэ. Цолмон дарга байж байгаарай. Их Хурлын тухай хуулийн 14 дүгээр зүйлийн 14.3.7 дахь заалт, 14.5 дахь хэсэг Монгол Улсын Их Хурлын чуулганы хуралдааны дэгийн тухай хуулийн 15 штрих 1 дүгээр зүйлийн 15.1.1 дэх хэсэг, 36-ийн штрих 1 дүгээр зүйлд заасны дагуу Монгол Улсын Их Хурлын чуулганы хуралдааны дэгийг хэлэлцэх ёстой. Анхдугаар чуулганаар. Анхдугаар чуулганаар хэлэлцэхдээ хуралдааны дэгийг шинэчлэн батлах эсэхийг шийдвэрлэнэ гэсэн байгаа юм. Энэ асуудлыг бид нар Их Хурлын удирдлагатай ярьсан. Ингээд ийм тогтоолын төсөл оруулах нь зүйтэй гэж үзэж байгаа. Энийг би бараг өөрөө танилцуулаад явъя даа. 

Ер нь яг хуульдаа бол шинэчлэн батлах эсэхийг гэж байгаа. Тэгээд бид нар ярьж байгаад энэ ямар ч тохиолдолд дэгд тодорхой хэмжээний өөрчлөлтүүд орно. Нэмэлт, өөрчлөлт орж магадгүй, шаардлага гарвал шинэчилсэн найруулга хэлэлцэж батлах шаардлага гарч магадгүй гэж үзээд ийм тогтоолын төсөл оруулж байгаа. Анхдугаар чуулганаар хэлэлцэх ёстой асуудлуудын нэг учраас. Их Хурлын чуулганы хуралдааны дэгийн тухай гээд Монгол Улсын Их Хурлын тухай хуулийн 14 дүгээр зүйлийн 14.3.7 дахь заалт, 14.5 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 36 штрих 1 дүгээр зүйл санал хураалтын дүнг үндэслэн Их Хурлаас ТОГТООХ нь гэж байгаад Монгол Улсын Их Хурлын чуулганы хуралдааны дэгд нэмэлт, өөрчлөлт оруулж, нэмэлт, өөрчлөлт. Би энд түрүүн томьёолж байсныг та нар яагаад өөрчлөөд бичсэн юм бэ? Нэмэлт, өөрчлөлт оруулах, шаардлагатай бол дэгийг шинэчлэн батлах нь зүйтэй гэсэн ийм саналаар Их Хуралд санал оруулъя, энийгээ баталчихвал бид нар дараа нь нэмэлт, өөрчлөлт оруулсан ч болно, шаардлагатай бол шинэчилсэн найруулга ч хийж болно гэж ингэж ярьсан юм. Тэгээд томьёолохдоо бол Тамгын газраас нэмэлт, өөрчлөлт оруулж, дэгийг шинэчлэн батлах асуудлыг хуралдаанд оролцсон гишүүдийн олонхи дэмжсэн тул Их Хурлын чуулганы хуралдааны дэгийг шинэчлэн батлах нь зүйтэй гэж үзсүгэй гэж томьёолсон байгаа. 

Яагаад ингэж байгаа юм. Энийгээ ингэж болно шүү дээ. Чуулганы хуралдааны дэгд нэмэлт, өөрчлөлт оруулах, шаардлагатай бол дэгийг шинэчлэн батлах нь зүйтэй гэсэн саналаар одоо би санал хураалт явуулаад, тэгээд та бүхэн тэрийг дэмжвэл одоо хуралдаанаар тогтоолынхоо төслийг шинэчлэн батлахыг хуралдаанд оролцсон гишүүдийн олонхи нь тэгэхээр чинь дэгийг шинэчлэх батлах гэдэг чинь шал өөрөөр яваад байгаа байхгүй юу даа. Харин тийм тогтоолын төслөө бол арай өөрөөр найруулах хэрэгтэй болох нь байна. 

Би тэгэхээр ийм зарчмын санал оруулж байгаа юм. Үүнтэй холбогдуулан гишүүдээс асуух хүмүүс байна уу? Ойлгож байгаа юу? Санал хэлэх хүн байна уу? Цолмон даргыг сонсъё. 

Ц.Цолмон: Улсын Их Хурлын дэгийн тухай хуульд бол анх 12 онд ийм зүйл, заалт ороод явсан юм байна лээ. Зүгээр гол санаа нь бол Улсын Их Хурлын чуулган бүрэн эрхийнхээ хугацааг эхэлж, хэрэгжүүлж байгаа тохиолдолд эхлээд энэ дэгийг шинэчлэх эсэх асуудлаа л шийдье гэж байгаа. Ер нь Улсын Их Хурлын гишүүн ямар ч тохиолдолд дэг бол угаасаа хуулиар батлагдаж байгаа, ямар ч тохиолдолд хууль санаачлах эрхтэй гэдэг утгаараа явцад нь хэзээ ч нэмэлт, өөрчлөлт оруулах, нэмэлт оруулах, шинэчлэн батлах бол эрхтэй. Зүгээр яг энэ асуудал нь бол чуулганы эхний шатанд боловсруулж батлуулах учраас энд бол яг шинэчлэн батлах зайлшгүй шаардлага байгаа эсэхийг Байнгын хорооны дарга аа, дахиад нэг анхаарч өгөөч ээ гэж хүсэж байна. Ер нь бол дэгийг батлах шаардлагагүй ээ гээд шийдвэр гаргасан байсан ч гэсэн Улсын Их Хурлын гишүүн хууль санаачлах бүрэн эрхийнхээ хүрээнд бол 4 жилийн хугацаанд хэдийд ч нэмэлт, өөрчлөлт оруулах, шинэчлэн батлаад явах бүрэн эрх нь байгаа. Цаг хугацааны л зохицуулалт байгаа юм. 

Н.Энхболд: Нэмэлт, өөрчлөлт оруулах тухай асуудал бол тэртээ тэргүй бид нар анхдугаар чуулганаар хэлэлцсэн ч, хэлэлцээгүй ч гишүүд бүрэн эрхийнхээ дагуу санаачлаад хийгээд явж болно. Одоо энэ дээр бид нар ингээд хэлэлцээд ерөөсөө шинэчлэн батлах нь зүйтэй буюу шинэчилсэн найруулгаар батлах нь зүйтэй гэсэн ийм томьёолол гаргавал заавал бид нар дэгээ шинэчилж батлах шаардлага гарна. Гэтэл бид нар бүхлээр нь шинэчилж батлахгүй, зүгээр нэмэлт, өөрчлөлт оруулах байдлаар одоо мөрдөж байгаа дэгийнхээ хуулийг боловсронгуй болгоод явах ийм боломж байгаа байхгүй юу. Тийм учраас миний санал болгоод байгаа нь магадгүй энэ 4 жилийн хугацаанд бид нар Улсын Их Хурал дээр ярьж байгаад Монгол Улсын Үндсэн хууль, бусад томоохон хууль тогтоомжид нэмэлт, өөрчлөлт орсонтой холбогдуулан шинэчлэх, шинэчилсэн найруулга батлах ийм шаардлага Улсын Их Хурал дээр гарч магадгүй л дээ. Тэгэхээр би аль алийг нь нээлттэй байх үүднээс түрүүн яриад байгаа нь тэр байхгүй юу. Нэмэлт, өөрчлөлт оруулахыг ч дэмжиж болж байна. Шаардлагатай бол шинэчлэн батлах асуудлыг зүйтэй гэж үзсүгэй гээд өнөөдөр бид нар тогтоол гаргасан байхад аль аль нь нээлттэй гэж бодоод байна. 

Ингэснээрээ одоо Тамгын газраас бусад газраас тайлбар байна уу? Болохгүй гэж хэлэх үндэслэл байна уу? Би бол дангаараа шинэчлэн батлах нь зүйтэй гэж үзсүгэй гэвэл бид нар заавал дэгийн хуулиа шинэчилсэн найруулга хийх байдалд тулна гэж бодоод байна. Тэгэхгүйгээр зүгээр наана нь нэмэлт, өөрчлөлт оруулаад явах ийм боломжууд байгаа л даа. Одоо бол бид нар өнөөдөр ингээд ийм шийдвэр гаргахад дараа нь Улсын Их Хурлын дарга ажлын хэсэг гаргаад нэмэлт, өөрчлөлт оруулах юм уу, шинэчилж найруулах юм уу, хэрэв шинэчлэн хэрэг гарвал ажлын хэсэг гарах байх. Магадгүй бид нар бүлэг дээрээ ярьж байгаад зарим нэмэлт, өөрчлөлт оруулна гэж яривал бас ярьж байгаад ажлын хэсэг гаргаж магадгүй. Би зүгээр 2 хаалгыг хоёуланг нь нээлттэй орхих гэж ингээд байна л даа. Хуультай зөрчилдөх юм байна уу, Цолмон дарга аа?

Ц.Цолмон: Хэзээ ч анхаарч байгаагүй, хэрэглэгдэж байгаагүй зүйл байгаад байгаа болохоор Тамгын газрын зүгээс бас нэг салаа утгатай тайлбар өгөөд байгааг уучлаарай. Яах вэ, ер нь анхдугаар чуулганаар хэлэлцэгдэж байгаа зарим нэг хуульд бол хууль буюу Улсын Их Хурлын шийдвэрийн төсөл боловсруулах, өргөн мэдүүлэх журмын хууль ерөөсөө огтын үйлчилдэггүй. Яг тэр журмаар явдаггүй. Жишээ нь, Засгийн газрын бүтэц, бүрэлдэхүүний тухай хууль байдаг ч юм уу, энэ дэгийн тухай хууль, одоо сүүлд нь эргээд бодоод байхад, тийм үү? Энэ зохицуулалт бол ерөөсөө дэгээ эхлээд цаг хугацааны хувьд чуулганы өмнө шинэчлэх шаардлагатай гэж үзэх юм бол хууль буюу Улсын Их Хурлын шийдвэрийн төслийн боловсруулах, өргөн мэдүүлэх журмын хуульгүйгээр яаралтай боловсруулаад шийдье гэдэг асуудлыг зохицуулсан юм байна гэж хараад байгаа юм. Тэр гишүүний хувьд хууль тогтоох бүрэн эрхийнхээ хувьд бол хэдийд ч хууль санаачлах эрхээ хэрэгжүүлэх бүрэн боломжтой, дарга аа. Тийм учраас тэр томьёолол дээр бид нар сайн анхаараад, яах вэ, зүгээр шинэчлэн батлах шийдвэр гаргахгүйгээр нэмэлт, өөрчлөлт оруулах шаардлагатай бол тухайн үед нь шийдээд явъя гэдэг байдлаар томьёолоод явбал болж байна уу л гэж хэлье. Тийм л хүсэлт байна. Энийг анхаараач ээ гэж.

Н.Энхболд: Тэр тохиолдолд түрүүн бид нарын ярьснаар ерөөсөө тэгж ярьж байгаад л бид нар ийм хоёр салаа утгатай оруулъя гэсэн шүү дээ. Бид нар одоо шинэчлэн батлах нь зүйтэй гээд үзсүгэй гэвэл дараа нь шинэчилсэн найруулга боловсруулаад Улсын Их Хурлаар хэлэлцээд баталъя гэхээр магадгүй аягүй бол наадах чинь анхдугаар чуулганы үеэр хэлэлцэх ёстой байсан юмыг хэлэлцээгүй шийдээгүй орхисон мөртлөө одоо та нар бүрэн эрхийн хугацаанд энэ асуудлыг оруулж ирлээ гэдэг юмыг бас нэг газраас гарч магадгүй л гэдгийг бид нар тооцоолсон шүү дээ, тийм ээ? Тийм учраас энэ хоёр салаа утгатайгаар хийсэн нь зөв байх гэж бодож байна. Тэр тусмаа энэ заалт анх удаа хэрэглэгдэх гэж байна. Тийм биз? Цолмон дарга аа. 

Тэгэхээр би дахиад санал болгож байна. Зарчмын хувьд ийм санал хураагаад тэгээд яах вэ, томьёоллыг нь хэдүүлээ би Байнгын хороон дээр хараад оруулаад үзье. Чуулганы хуралдааны дэгд нэмэлт, өөрчлөлт оруулах, шаардлагатай бол шинэчлэн батлах асуудлыг, шаардлагатай бол шинэчлэн батлах нь зүйтэй гэж үзсүгэй гээд, оруулах нь зүйтэй, шинэчлэн батлах нь зүйтэй гэсэн ийм агуулгатай томьёоллоор санал хураалгаж байна. Гишүүдийн саналаа өгөхийг урья. 

10 гишүүн оролцож, 10-уулаа дэмжээд, 100 хувийн саналаар энэ санал дэмжигдлээ. Тэгэхээр тогтоолын төслөө та нар дахиад үзээд боловсруулаад, тийм ээ? Ингээд танилцуулах гишүүн? Оюунхорол гишүүн танилцуулах уу? Санал, дүгнэлтийг Оюунхорол гишүүн танилцуулъя. Дараагийн асуудал юу байна. 

Н.Энхболд: Дараагийн хэлэлцэх асуудалдаа оръё. Улсын Их Хурлын анхдугаар чуулганы хэлэлцэх асуудлын хүрээнд энэ зохион байгуулалтын асуудлууд ордог. Тэр дотор Байнгын хороо, дэд хорооныхоо бүрэлдэхүүнийг батлах тухай асуудлууд байгаа. Байнгын хороодоо батлуулсан. Манай Байнгын хорооны бүрэлдэхүүнд 4 дэд хороо үйл ажиллагаа явуулдаг. Ёс зүйн, Нутгийн удирдлагын, Улсын Их Хурлын гишүүний халдашгүй байдлын тухай, Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүний асуудал хэлэлцэх ёстой. Эдгээр хорооныхоо бүрэлдэхүүний асуудлыг хэлэлцэж эхэлье. 

Нэгд, Ёс зүйн дэд хорооны бүрэлдэхүүний тухай асуудлыг хэлэлцье. Дэд хорооны бүрэлдэхүүний асуудлаар намын бүлгүүд саналаа ирүүлдэг. Саналууд нь байна уу? Гишүүдэд тараасан уу, тараагаагүй юу? Би энийг уншаад танилцуулъя. 

2 намын бүлгээс ирсэн саналуудыг үзээд Ёс зүйн дэд хорооны бүрэлдэхүүнд Хавдисламын Баделхан, Сандагийн Бямбацогт, Ганзоригийн Тэмүүлэн, Данзангийн Лүндээжанцан, Лхагваагийн Мөнхбаатар, Батсүхийн Наранхүү, Даваажанцангийн Сарангэрэл, Миеэгомбын Энхболд, Дондогдоржийн Эрдэнэбат гэсэн ийм гишүүдийг оруулъя гэсэн урьдчилж бичгээр саналаа өгсөн байгаа. Үүнтэй холбогдуулан санал хэлэх гишүүд байна уу? Асуух гишүүд байна уу? Санал, асуулт тасаллаа. Энэ тухай тогтоол гарах ёстой. 

Ёс зүйн дэд хорооны бүрэлдэхүүнд саяын би нэрс уншсан. Баделхан, Бямбацогт, Тэмүүлэн, Лүндээжанцан, Мөнхбаатар, Наранхүү, Сарангэрэл, М.Энхболд, Эрдэнэбат нарын 8 хүний нэрийг оруулахаар санал ирүүлсэн байгаа. Энэ бүрэлдэхүүнийг баталъя гэсэн томьёоллоор санал хураалт явуулъя. 

10 гишүүн оролцож, 100 хувийн саналаар дэмжиж байна. Энэ чинь бүгдийг тус тусад нь танилцуулах уу? Байнгын хорооны санал, дүгнэлтийг илтгэх гишүүнээ байгаа гишүүдээсээ л томилохоос доо. Ундармаа гишүүн танилцуулна аа. 

Дараагийн дэд хорооны бүрэлдэхүүний тухай асуудал байна. Нутгийн удирдлагын дэд хорооны бүрэлдэхүүн. Ер нь дэд хорооны бүрэлдэхүүнд бол тухай Байнгын хорооны гишүүдийн 50-иас илүүгүй хувь нь орсон байх ёстой. Нутгийн удирдлагын дэд хороонд Батжаргалын Батзориг, Болдын Жавхлан, Жамъянгийн Мөнхбат, Батсүхийн Наранхүү, Долгорсүрэнгийн Оюунхорол, Лувсаннамсрайн Оюун-Эрдэнэ, Батбаярын Ундармаа, Намсрайн Цэрэнбат, Дондогдоржийн Эрдэнэбат гэсэн гишүүдийг бүрэлдэхүүнд оруулъя гэсэн саналууд 9 гишүүний нэр бүлгүүдээс ирсэн байна. Үүнтэй холбогдуулан өөр саналтай гишүүн байна уу? Тэгвэл одоо санал хураалт явуулна. 

Нутгийн удирдлагын дэд хороонд Батзориг, Жавхлан, Мөнхбат, Наранхүү, Оюунхорол, Оюун-Эрдэнэ, Ундармаа, Цэрэнбат, Эрдэнэбат гэсэн нийт 9 гишүүний нэрийг оруулахаар санал ирсэн байна. Энэ бүрэлдэхүүнийг баталъя гэсэн томьёоллоор санал хураалт явуулъя. 

10 гишүүн оролцож, 100 хувийн саналаар санал дэмжигдэж байна. Байнгын хорооны санал, дүгнэлтийг Оюун-Эрдэнэ гишүүн чуулганы нэгдсэн хуралдаанд танилцуулъя. 

Их Хурлын гишүүний халдашгүй байдлын дэд хороо гэж байдаг. Мөн дэд хорооны бүрэлдэхүүний асуудлаар намын бүлгүүдээс санал ирсэн байгаа. Ер нь Их Хурлын тухай хуулийн 24.7-д энэ Халдашгүй байдлын дэд хороонд Улсын Их Хуралд хамгийн олон удаа сонгогдсон 5 хүнээс бүрдэнэ гээд заасан байдаг юм. Тэгээд Байнгын хорооноос гишүүдийнхээ талаар судалгааг нь аваад энэ удаа Монгол Улсын Их Хурлын гишүүний халдашгүй байдлын дэд хорооны бүрэлдэхүүнд хуулийн дагуу Данзангийн Лүндээжанцан, Цэндийн Нямдорж, Чүлтэмийн Улаан, Өлзийсайханы Энхтүвшин, Нямаагийн Энхболд гэсэн ийм 5 гишүүн хамгийн олон 5-7 удаа сонгогдсон 5 гишүүн байгаа юм байна. Тэгэхээр энэ хуулийнхаа дагуу энэ 5 гишүүнийг Улсын Их Хурлын гишүүний халдашгүй байдлын дэд хорооны бүрэлдэхүүнд оруулъя гэсэн санал хураах хэрэгтэй байх л даа. Санал хураалт. Лүндээжанцан, Нямдорж, Улаан, Энхтүвшин,  Энхболд. Санал хураалт явуулъя. 4 дэх. Өө, би өөрийгөө мартсан байна.

10 гишүүн оролцож, 9 гишүүн дэмжиж энэ санал дэмжигдэж байна. Би өөрөө танилцуулъя. Болно биз дээ. Халдашгүй байдлын дэд хорооны бүрэлдэхүүний талаар Байнгын хорооны санал, дүгнэлтийг би танилцуулъя. 

Одоо Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүний тухай асуудлыг хэлэлцье. Мөн бүлгүүдээс санал ирсэн байгаа. Одоогийн байдлаар энэ дэд хорооны бүрэлдэхүүнд Жалбасүрэнгийн Батзандан, Отгонбилэгийн Содбилэг, Долгорсүрэнгийн Сумъяабазар, Батбаярын Ундармаа, Дамдины Хаянхярваа, Дондогдоржийн Эрдэнэбат, Намсрайн Цэрэнбат гэсэн ийм гишүүдийн нэрсийг ирүүлсэн байна. Энэ дээр асуулт, саналтай гишүүн байна уу? Алга уу? за. 

Санал хураалт явуулъя. Сонгогчийн нэрсийн жагсаалт, бүртгэлийн хяналтын дэд хороонд Батзандан, Содбилэг, Сумъяабазар, Ундармаа, Хаянхярваа, Цэрэнбат, Эрдэнэбат нарын гишүүнийг бүрэлдэхүүнд оруулж батлуулъя гэсэн томьёоллоор санал хураалт явуулъя. 

10 гишүүн оролцож, 100 хувийн саналаар дэмжигдлээ. Чуулганы нэгдсэн хуралдаанд оруулах санал, дүгнэлтийг Цэрэнбат гишүүн танилцуулах уу? Түрүүчийнхийг Хаянхярваа гишүүн танилцуулъя. Батзориг ч болно. Батзориг гишүүн ээ, түрүүчийн Халдашгүй байдлын дэд хорооны тухай санал, дүгнэлтийг та чуулганы нэгдсэн хуралдаанд танилцуулаарай за. Цэрэнбат. Ингээд хэлэлцэх асуудал дууслаа. Төрийн байгуулалтын байнгын хорооны энэ удаагийн хуралдаан дууслаа. Гишүүддээ баярлалаа. Одоо чуулганд орно. Чуулганы дараа дахиад манай Байнгын хороо хуралдана. Дэд хороодынхоо дарга нарыг томилох асуудлыг эцэслээд шийднэ шүү. за. Баярлалаа. 

Хуралдаан 43 минут үргэлжилж, 19 цаг 25 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                              Ц.АЛТАН-ОД

